
АГРАРЛЫҚ ЗЕРТТЕУ УНИВЕРСИТЕТІНЕ ТРАНСФОРМАЦИЯЛАНУ
ҚАРСАҢЫНДАҒЫ КӨКЕЙКЕСТІ МӘСЕЛЕЛЕР

Ташкенбаева Ж.М.

Қазақстанның әлеуметтік-экономикалық дамуындағы басты
мақсаттарының бірі ретінде әлемдік деңгейдегі бәсекеге қабілетті елу елдің
қатарына ену бағыттары адамды жоғары маңызды құндылық деп танып,
қоғамның дамуының өзегі болып табылатын болашақ мамандарды кәсіби
даярлау сапасын жетілдіруді басты бағдар тұтады. Қазақстан
Республикасының әлемдік өркениетке кірігуіне қатысты білім беру саласына
қойылып отырған заман талабы – шығармашылықпен жұмыс істей алатын,
бәсекеге қабілетті  тұлға тәрбиелеп қалыптастыру. Қазіргі кездегі жаңа
экономикалық қатынастардың дамуы мен қоғамымыздың нарықтық
экономикаға енуі білім беру саласына еңбек нарығында бәсекеге қабілетті
маман қалыптастыру мәселесін көтеруді талап етуде.

Білім беру жүйесі, соның ішінде жоғарғы білім беру жүйесі –
мемлекетіміздің құрылуының негізі. Мұны білім берудің қазіргі даму
тенденциялары да дәлелдейді. Үздіксіз білім беру жүйесі - еліміздің бәсекеге
қабілеттілігін қамтамасыз ететін маңызды сала. Сондықтан осы стратегиялық
салада халықаралық стандарттар талабына сай шығармашыл жеке тұлға
қалыптастыру және халықаралық білім кеңістігіне ену бағытындағы
жұмыстар кең көлемде жүргізілуде.

Заманауи зерттеу университетттері экономикамен бірге, әлеуметтік
салалар,  дүние жүзілік білім мен ғылымның дамуына әсер етеді. Зерттеу
университеттері кез-келген елдің экономикалық дамуының маңызды
факторы болып табылады,  ал оның дəстүрлі функциялары – мамандар
даярлау мен іргелі ғылыми зерттеулер жаңа технологияларды өнеркəсіп пен
бизнеске берудегі, шаруашылықты дамытудың жаңа ғылымды көп тілейтін
бағыттарын жасаудағы   жəне іс жүзінде іске асырудағы белсенді қызметімен
толықтырылып отырады.

Қазақстан Республикасының Президенті Н.Ə.Назарбаевтың «Жаңа
онжылдық – жаңа экономикалық өрлеу – Қазақстанның жаңа
мүмкіндіктері»  атты Қазақстан халқына Жолдауында «Жоғары білім сапасы
ең жоғары халықаралық талаптарға жауап беруі   тиіс. Елдегі жоғары оқу
орындары əлемнің жетекші университеттері рейтингіне енуге ұмтылу
керектігі»  атап өтілді.

Қазіргі кезде біздің алдымызда жаңа әрі маңызды міндеттер тұр. Өйткені
Елбасы Н. Назарбаевтың тапсырмасына сәйкес, біздің университеттің
базасында еліміздегі ең алғаш ауыл шаруашылығы саласының әлемдік
деңгейдегі зерттеу университеті құрылады. Бұл - оқу орнымыз үшін әлемнің



жетекші аграрлық зерттеу университеттері деңгейімен теңесуге жол ашатын
маңызды тарихи қадам. Сондықтан біз өзара тиімді әріптестіктің дамуына,
талантты жастар мен жоғары білікті мамандарды тарту ерекше маңызды.
Қазіргі таңда ел призидентінің ұсынымымен мемлекетімізде бірнеше
халықаралық деңгейдегі зерттеу университеттері құрылу қарсаңында.
С.Сейфуллин атындағы Қазақ агро техникалық университеті аграрлық
саладағы зерттеу университетіне трансформациялану барысында
стратегиялық іс-шаралар жүргізуде. С.Сейфуллин атындағы Қазақ агро
техникалық университеті тарихы – бұл ғылыми-техникалық, аграрлық
интелегенция, ғылым, білім және мәдениетттің қалыптасу және даму тарихы.
Бүгінде университет агротехникалық деп аталғанымен, тар бағытты емес,
керісінше, көп бейінді білім ордасы болып табылады: ауылшаруашылық
және техникалық бағыттағы мамандықтардан басқа білім беру, өнер, қызмет
көрсету, әлеуметтік игілік және бизнес бағытындағы мамандар даярланады.
Университеттің астананың ежелгі оқу орны ретінде өзіндік ғылыми мектебі
бар, сол мектептің негізінде қазіргі профессорлық-оқытушылар құрамы
қалыптасқан.

Университет бүгінде жоғарғы оқу орнында және жоғарғы оқу орнынан
кейінгі дайындық жүйесі бар біртұтас оқу – ғылыми – әдістемелік кешенді
құрайды. Университет ғалымдары аймақтық, республикалық салалық және
сала аралық ғылыми бағдарламаларға қатысады. Ғылыми жобалар саны 30-
дан 45-ке жетті, ғылымды қаржыландыру 3 есеге артып, 251 млн теңгеден
асты. Thomson Reuters агенттігімен «ҚАТУ Ғылым жаршысы» журналы
индексі нөлден жоғары ғылыми басылым ретінде танылған. Университет
білім беруде келесі бағыттарға басымдық береді: экономиканың аграрлық
саласына сапалы мамандар дайындау, оқу орнының рейтингі мен бәсекеге
қабілеттілігін Республика деңгейінде, сонымен қатар халықаралық деңгейде
арттыру, әлемдік білім және ғылым кеңістігіне ойдағыдай қауымдасу.
Оларды жүзеге асыру үшін университет қазіргі заманғы басқару жүйесін,
оқытудың жаңа технологияларын енгізуде, материалдық-техникалық базасын
нығайтты, өндіріс орындармен, жұмыс берушілермен, ғылыми зерттеу
институттары және орталықтармен өзара ынтымақтастықтың тиімді жүйесін
қалыптастырды, ғылыми базасын нығайтуда. ҚАТУ халықаралық
стандарттар бойынша институционалдық аккредитация мен мемлекеттік
аттестаттаудан ойдағыдай өтті, қазіргі уақытта халықаралық
аккредитациядан өтуге дайындалуда.Университет бүгінде көптеген
көрсеткіштер бойынша елорданың ғана емес, жалпы еліміздің білім ордалары
арасында көшбасшы болып табылады, ол еліміздің отыз техникалық оқу
орындарының арасында үздік үштік қатарында. Оқу орны еліміздің білім-
ғылым саласында ғана емес, шетелдік білім кеңістігінде жоғары беделге ие.
Ресей, АҚШ, Германия, Франция, Түркия, Италия, Израил, Қытай, Моңғолия,
Малайзия, Чехия, Польша т.б. елдердің бірқатар білім және ғылым
орталықтарымен тығыз байланыста жұмыс істейді.

С.Сейфуллин атындағы Қазақ агротехникалық университеті – біртұтас
еуропалық білім кеңістігін қалыптастыруға негіз болатын Университеттердің



Ұлы Хартиясының тең мүшесі. Университеттің барлық құрылымдарын
компьютерлендірумен байланысты алдыңғы қатарлы оқыту технологиялары
енгізілуде. Осының бәрі әлемдік білім беру жүйесіне нәтижелі
қауымдасуымызға мүмкіндік жасайды.Университеттің материалдық –
техникалық базасы, әдістемелік қамтамасыз етілуі және ғылыми –
педагогикалық потенциалы өлшеусіз өсті. Алғашқы рет жұмыс берушілердің
белсенді қатысуымен 60 мамандық бойынша модульді білім берудің оқу
бағдарламалары дайындалды. Университеттің материалдық – техникалық
базасын одан әрі кеңейту мақсатында 8 инвестициялық жоба
дайындалған. QS агенттігінің зерттеулері бойынша ҚазАТУ 601+ әлем
университеттерінің рейтингіне 8 қазақстандық университеттің бірі болып
енді.

С.Сейфуллин атындағы Қазақ агротехникалық университетте 2014
жылдың ақпанында аккредиттеу және рейтингі тәуелсіз агентігімен
институционалды және мамандандырылған аккредиттеу үрдісі өтті. Мамырда
өткен аккредиттеу бойынша аккредиттеу кеңес ұйымының шешімімен
университет институционалдық және 18 білім беру бағдарламасына 5 жыл
мерзімге аккредиттелгенін растайтын куәлікке ие болды.Бүгінде,
университет қалыптасқан салт-дәстүрді сақтай отырып, жаңа үлгідегі,
аграрлық саладағы зерттеу университетіне трансформациялану бағыт
ұстануда. С.Сейфуллин атындағы Қазақ агротехникалық университеттің
ғылыми-зерттеу жұмыстары ауыл шаруашылығы экономикасы, өсімдік
шаруашылығы, егіншілік, агрохимия және топырақтану, өсімдіктерді қорғау,
микробиология, ветеринария және мал шаруашылығы, өсімдіктер және
жануарлар биотехнологиясы, жерге орналастыру, ауыл шаруашылығын
механикаландыру және электрмен қамтамасыз ету, және де гуманитарлық
бағыттары бойынша жүзеге асады.

Университеттің профессорлық-оқытушылар құрамы 650-ден астам
оқытушыны құрайды, оның 68-сі ғылым докторы, 288-сы ғылым кандидаты,
олар АӨК-нің әлеуметтік-экономикалық міндеттерін шешуге көмектесетін
ғылыми-зерттеу жобаларын (бюджеттік, шаруашылықпен келісім арқылы,
халықаралық) іске асыруға белсенді қатысады. Зерттеу жұмыстарының
қорытындысы бойынша өндіріске енгізуге дайын еңбек өнімділігін арттыру
және бәсекеге қабілетті өнім өндіру ісіне маңызды үлес қосуға қабілетті
ғылыми әзірлемелер жинақталған. Университеттің ғылыми-техникалық және
өндірістік әлеуеті ғылыми өнімді әзірлеу, зерттеу және сынаудың толық
айналымын қамтамасыз етіп, кешенді ғылыми-зерттеу, сынақ-
конструкторлық жұмыстарды жүргізуге мүмкіндік береді.Сейфуллин
атындағы ҚАТУ-де Швейцарияның ұлттық ғылым қоры шетелдік ғылыми
ұйымдармен: Institute of Environmental Decisions – EТH (Цюрих, Швейцария),
Агроклиматология Бүкілресейлік ҒЗИ (Обнинск қ-сы, РФ), ҚР БжҒМ
космостық зерттеулер Институты (Алматы қ-сы, ҚР) бірлесіп
қаржыландыратын «Ауа-райылық индекстердің негізінде өсімдік
шаруашылығында сақтандыру сұлбаларын қолдану мүмкіндіктерін зерттеу»
халықаралық жобасының аясында ғылыми зерттеулер жүргізілуде.



Қаржыландыру көлемі 34,5 мың швейцариялық франк. Қазіргі таңда
университеттің халықаралық байланыстары кеңейтіліп және нығайтылып,
оқытушылар және студенттер, халықаралық бағдарламалар, тағылымдамалар
арқылы білім, біліктіліктерін жоғарылатып тәжірибе алмасуда. Мемлекеттік
және бюджеттен тыс қаржы көздерінің есебінен университетте іргелі және
қолданбалы ғылыми зерттеулер жүзеге асуда.Ғылыми зерттеулердің
тиімділігін көтеру мақсатында университетте ғылыми-зерттеу институттары,
орталықтары, конструкторлық бюро құрылды.Жыл сайын шетелде білім
алып келіп жатқан оқытушылар және студенттер көлемі артуда. Дүние
жүзілік жетекші зерттеу университеттері жүйелерін біздің университтеттерге
икемдендіру үрдісі жүруде. Жаңадан зерттеу орталықтары, лабораториялары
ашылуда. Зерттеу қызметіне басым назар аударылуда. Университет қызметі
ғылыми жаңалықтар мен студенттердің шығармашылық белсенділігін
арттыруға бағытталған оқу бағдарламаларына негізінде қызмет етеді.

